
Ano ang "Executive Order" at ano ang ginagawa nito?
Ang mga "executive order" o Tagapagpaganap ng kautusan ay mga opisyal na direktiba mula sa Alkalde para sa mga ahensyang kabilang sa ehekutibong sangay ng pamahalaan ng lungsod. Karaniwang nauugnay ang mga kautusan na ito sa pagsasagawa o pagpapatupad ng mga alituntunin, patakaran at pamamaraan na mayroong kapangyarihan ng batas.
Ano ang gagawin ng "Executive Order" na ito?
Inaatasan ng "Executive Order" na ito ang mga departamento ng lungsod, kabilang ang, at sa patnubay ng, Departamento ng Mga Kapitbahayan (Department of Neighborhoods), na magsagawa ng mga kasanayan sa pakikipag-ugnayan at pakikibahagi na sumasaklaw sa mas maraming tao at siyang  siyang nagsipamahala ng pagkakapantay-pantay.    
Pangangasiwaan ito ng Departamento ng Mga Kapitbahayan sa pamamagitan ng pagbibigay ng serbisyo sa konsultasyon, suporta at pagbabantay sa mga pagsisikap ng bawat departamento sa pakikipag-ugnayan at pakikibahagi upang matiyak na nagbibigay ang Lungsod ng patuloy at magagamit na impormasyon na:
· Madaling mauunawaan ng lahat ng residente;
· Naghihikayat at nagbibigay ng malilinaw na oportunidad para sa pagtugon ng publiko;
· Nagbibigay ng iba't ibang oportunidad para sa pakikilahok ng publiko;
· At, nakakapaghatid ng higit na pakikisangkot mula sa mga komunidad na hindi sapat na napaglilingkuran at walang sapat na representasyon.
Gagawin ng Departamento ng Mga Kapitbahayan ang sumusunod:
· Muling iatas sa kawaning tagapagdulot na isapriyoridad ang paggawa ng mga kasanayan sa pakikipag-ugnayan at pakikibahagi na nagpapamalas ng higit na pagkakapantay-pantay at bigyang-kakayahan ang departamento na epektibong magbigay ng mga patuloy na serbisyo sa konsultasyon sa mga departamento ng Lungsod habang gumagawa ang mga ito ng mga bagong plano ng pakikilahok sa komunidad. 
· Sa pakikipagtulungan sa Tanggapan ng Mga Sibil na Karapatan (Office for Civil Rights) at sa Tanggapan ng Badyet ng Lungsod (City Budget Office) ng Seattle, gagawa ito ng mag-anyo ng plano ng resolusyon, para sa pagsasaalang-alang ng Konseho ng Lungsod, na nagdedetalye sa mga prinsipyo ng pakikipag-ugnayan at pakikibahagi sa komunidad at nagwawakas sa mga opisyal na ugnayan ng Mga Konseho ng Distrito at ng Konseho ng Kapitbahayan ng Lungsod.
· Maghanda ng ordinansang gumagawa ng isang bagong balangkas para sa pakikibahagi sa komunidad na sumasaklaw sa buong lungsod, kabilang ang paggawa ng Komisyon sa Pakikibahagi sa Komunidad (Community Involvement Commission) ng Seattle. 
· Direktang makipagtulungan sa Impormasyon sa Teknolohiya ng Seattle (Seattle Information Technology) sa "digital" na pakikibahagi upang tuklasin, tukuyin at pahusayin ang mga kasangkapan na nagpapalawak sa mga palatandaan ng lahat ng residente.
Bakit kailangan ang "Executive Order" na ito?
Ang kasalukuyang sistema ng Lungsod ng Seattle sa pakikibahagi sa komunidad, na ginawa noong 1987, ay hindi pa dumaan sa anumang makabuluhang pagbabago sa loob ng higit sa 20 taon. Bagama't may mga isinagawang hakbang upang pahusayin ang pakikibahagi sa komunidad na sumasaklaw sa mas marami sa buong Lungsod, hindi pa rin nawawala ang pangangailangan sa mga magagamit na proseso ng pakikibahagi sa komunidad na may higit na pagkakapantay-pantay sa mga departamento ng Lungsod.
Habang patuloy na nagbabago ang populasyon ng Seattle, kailangang patuloy na suriin at palawakin ng Lungsod ang mga pagsisikap nito sa pakikibahagi sa publiko upang matiyak na may kumakatawan sa mga lumalaking demograpikong pangkat sa mga proseso ng pagpapasya ng Lungsod, at upang matiyak na inaalis ang mga hadlang na pumipigil sa pakikilahok ng mga tao.
Mahalaga ang pantay-pantay na pakikibahagi sa alinmang proseso ng pakikilahok sa komunidad, lalo na para sa mga komunidad na hindi sapat na napaglilingkuran at walang sapat na representasyon, kabilang ang, ngunit hindi nalilimitahan sa, mga nangungupahan, dayuhan at "refugee", komunidad na binubuo ng iba't ibang lahi, mga taong walang tirahan, LGBTQ, mga sambahayang mababa ang sweldo, kabataan at mga matatanda.
Bakit ito nangyayari ngayon?
Ipinahayag ni Alkalde Murray na nangungunang priyoridad ang pakikipag-ugnayan at pakikibahagi sa magkakaibang paraan. Isa sa mga dahilan kung bakit niya ginawa ang Tanggapan ng Pagpaplano at Pagpapaunlad ng Komunidad (Office of Planning and Community Development) ay ang pagtatanggal sa mga pagkakabukud-bukod sa pagpapaunlad at pagsasagawa. Gusto niyang ipagpatuloy ang pagtatanggal sa mga pagkakabukud-bukod na ito, at ngayon, gusto niyang gawin ito sa aktwal na pakikibahagi sa komunidad.
Noong ipinasa ng Konseho ng Lungsod ang SLI 18-2-A-1 noong nakaraang taglagas, nakita ito ng Alkalde bilang isang magandang pagkakataon upang pagnilayan at pag-isipan ang ating mga kasalukuyang sistema at upang maghatid ng pagkakapantay-pantay sa mga sistemang ito. Dito nakatuon ang DON sa nakalipas na anim na buwan. Ngayon na ang oras upang magsagawa ng mga pagbabago ang DON na patuloy na nagpapaunlad at nagtataguyod sa mga nakamit nating tagumpay sa nakalipas na 30 taon.
Ano ang Mga Konseho ng Distrito at Konseho ng Kapitbahayan ng Lungsod?
Nahahati ang lungsod sa 13 distrito ng kapitbahayan na itinakda sa isang resolusyon ng Konseho ng Lungsod ng Seattle noong 1987 upang itaguyod, suportahan at isama ang pakikilahok ng mamamayan sa antas ng kapitbahayan. Ang bawat distrito ay may Konseho ng Distrito na kinabibilangan ng mga kinatawan mula sa mga konseho ng komunidad, "nonprofit" na organisasyon at distrito ng negosyo. Nagbibigay ang mga konseho ng "forum" para sa pagsasaalang-alang ng mga alalahanin at para sa pagbabahagi ng mga ideya sa paglutas sa mga karaniwang problema. 
Ang Konseho ng Kapitbahayan ng Lungsod (City Neighborhood Council o CNC) ay isang pangkat para sa pagpapayo na pinangungunahan ng mamamayan at kinabibilangan ng mga inihalal na miyembro mula sa bawat isa sa 13 Konseho ng Distrito ng Kapitbahayan ng Lungsod. Batay sa orihinal na tungkulin nito, ang layunin nito ay ang pagsasaayos sa buong lungsod para sa mga programa ng Panumbas na Pondo ng Kapitbahayan (Neighborhood Matching Fund), Pagsasapriyoridad sa Badyet ng Kapitbahayan (Neighborhood Budget Prioritization) at Pagpaplano ng Kapitbahayan (Neighborhood Planning). 
Paano maaapektuhan ang 13 Konseho ng Distrito at ang Konseho ng Kapitbahayan ng Lungsod (City Neighborhood Council)?
Sa loob ng maraming taon, ang naging kawani ng Mga Konseho ng Distrito ay Mga Tagapag-ugnay ng Distrito. Ihihinto ito ng DON at ibabaling nito ang pagtuon nito sa pagbuo ng kapasidad at pagtulong sa pagsulong ng mga mas mahirap na komunidad (mga konseho ng komunidad, kapisanan ng negosyo, "nonprofit" na organisasyon). Babalik tayo sa simula at kikilalanin natin ang mga prinsipyong bumuo sa DON halos 30 taon na ang nakakalipas.
Bibiguin na ba ang Mga Konseho ng Distrito at ang Konseho ng Kapitbahayan ng Lungsod?
Hindi. Hindi bibiguin ng "Executive Order" o ng tugon ng SLI ang Mga Konseho ng Distrito o ang Konseho ng Kapitbahayan ng Lungsod.  Maaaring patuloy na makilahok, magtaguyod at/o magbigay-kaalaman ang Mga Konseho ng Distrito gaya ng ginagawa nila ngayon kahit na hindi ito opisyal na sinusuportahan ng Lungsod. Hindi nila kailangan ng opisyal na pagkilala ng batas upang manatili o pahalagahan.
Magbabago ba ang mga limitasyon ng Mga Konseho ng Distrito?
Hindi. Maaaring kumilos ang Mga Konseho ng Distrito sa paraang gusto nila, at maaari nilang tukuyin ang sarili nilang mga limitasyon. 


Bakit tayo gagawa ng Komisyon para sa Pakikibahagi sa Komunidad?
Sa pamamagitan ng isang komisyon, makukuha natin ang kinakailangang representasyon sa pagkakaiba-iba at pagkakapantay-pantay sa usapin ng pagpapasya.  Bagama't ang mga detalyeng nauugnay sa komisyon ay hindi pa naisasapinal, isa itong hakbang sa paggawa ng isang prosesong sumasaklaw at kumakatawan sa mas marami para sa pagpapasya.  
Ano ang tungkulin ng bagong Komisyon ng Pakikibahagi sa Komunidad?
Pinagpapasyahan pa rin ang mga detalye nito, kaya pinagpapasyahan pa rin ang mga tungkulin at responsibilidad nito. Ito ay magiging isang lupon na sumasaklaw sa buong lungsod na bahagi ng proseso at komunikasyong may kaugnayan sa lungsod, at maaari din itong maging bahagi ng pagsusuri sa gawad ng lungsod. 
Sino ang mapapabilang sa Komisyon ng Pakikibahagi sa Komunidad? 
Hindi pa natutukoy ang mga detalye ng pagbuo rito at ang mga taong mapapabilang sa Komisyon sa ngayon. Mayroon kaming mga ideya at alam naming magkakaroon ng pakikibahagi sa komunidad sa pagbuo ng "charter" at "membership" ng Komite. 
Bakit natin ihihiwalay ang mga ugnayan sa halip na ayusin ang kasalukuyang sistema? 
Ang mismong pagkakaroon ng istrukturang nakatuon sa mga heograpikong lugar ay hindi nagbibigay-daan sa isang patas at pantay-pantay na representasyon ng iba pang mga komunidad na nakakatugon sa mga bagay na may kinalaman sa kultura, wika, mga isyu, mga pangangailangan o iba pang mga konseptong hindi batay sa dako ng karapatang pagbabahagi sa heograpiya. Ang pagkakaroon ng isang patas at pantay-pantay na pakikipag-ugnayan sa iba't ibang komunidad dito sa Seattle ay isang tungkuling hindi magagawa ng kahit anong sistema ng konseho, pamahalaan o ahensya nang mag-isa.
Paano magkakaiba ang pakikipag-ugnayan at pakikibahagi?
Una, hindi sariling haka o opsyon ang "status quo". Upang magawa ang mga bagay-bagay sa magkakaibang paraan, kailangan nating tanggapin na hindi pare-pareho ang mga mapagkukunan o oras na mayroon ang lahat para sa pagtuon sa pakikibahagi. Hindi lahat ng tao ay may kakayahang dumalo sa pagpupulong ng komunidad at hindi dapat nito mapigilan ang mga tao sa pakikilahok. Susubukan naming magkaroon ng mga kasanayang sumasaklaw sa mas marami at mas malawak na pakikilahok.
Paano makakamit ang pagkakapantay-pantay?
Kapag magagamit na ang lahat sa mga oportunidad na kinakailangan sa pag-abot ng kanilang ganap na potensyal at sa pagpapaunlad ng kalidad ng kanilang buhay. Ang pagtuon sa pagkakapantay-pantay sa alinmang proseso ng pakikibahagi sa komunidad ay mahalaga sa pagpapahusay ng mga kahihinatnan para sa lahat ng komunidad, lalo na sa mga komunidad na hindi sapat na napaglilingkuran at walang sapat na representasyon.
Ano ang mga susunod na hakbang?
Hihikayatin ng Departamento ng Mga Kapitbahayan ang mga tao na magbigay ng kaisipan sa isang bagong balangkas ng pakikipag-ugnayan at pakikibahagi. 
Makikipagtulungan din ang DON sa Tanggapan para sa Mga Sibil na Karapatan at sa Tanggapan ng Badyet ng Lungsod upang gumawa ng mag-aanyo ng plano ng isang resolusyon at ordinansang nauugnay sa isang bagong balangkas ng pakikibahagi sa komunidad at paggawa ng Konseho ng Pakikilahok ng Komunidad. Inaasahang pareho itong maipapasa sa Konseho bago magtapos ang Setyembre.  



